
GOUVÈNÈ CUOMO AK PLIS PASE 250 PREMYE SEKOURIS TOUPATOU NAN NEW YORK AP PATISIPE 

NAN PARAD MEMORYAL MOTOSIKLÈT 9/11 

 

Jodia plis pase 250 premye sekouris te rejwenn Gouvènè Andrew M. Cuomo sa ki reprezante ponpye ak 

estasyon lapolis nan eta New York kòm yon pati nan parad memoryal motosiklèt. Parad Memoryal 

Motosiklèt 9/11 lan deziyen pou rann omaj a fòs, kouraj, ak ewoyis lapolis ak anplwaye depatman 

ponpye ki te kondwi efò repons ak rekiperasyon apre atak teroris 11 septanm.  

 

Kourè yo te kòmanse nan maten sa nan Albany ak Long Island, reyini nan Sekou 1 Ponpye nan vil New 

York anvan yo vwayaje desann nan pati lwès otowout la pou rive nan sit Ground Zero. Yo te envite kourè 

yo pou vizite memoryal ak mize 11 septanm lan.  

 

“Nan dat 11 septanm 2001, gason ak fi nan lapolis ak depatman ponpye nou an te montre a tout mond 

lan ke fòs ak kouraj pral toujou konkeri feblès ak lachte,” Gouvènè Cuomo te deklare. “Parad Memoryal 

Motosiklèt jodia rann omaj a premye sekouris New York yo, e li onore sakrifis anpil ladan yo te fè nan 

jou trajik sa trèz ane de sa. Nou pap janm bliye ewoyis ak kouraj yo, e memwa yo pral toujou viv nan kè 

nou pou toutan.” 

 

Prezidan Memoryal 9/11 Joe Daniels te deklare, “Pandan nap sonje moun yo nou te pèdi nan 9/11, an 

nou egalman onore ak rekonèt kouraj gason ak fi sa yo ki te presipite pou sove lavi lòt moun, anpil ladan 

yo te sakrifye pwòp lavi yo. Sekou 1, tankou anpil estasyon ponpye ak biwo lapolis ki te soufri anpil pèt 

nan 11 septanm, montre kouraj ak angajman premye sekouris nou yo.” 

 

Sipè-entandan Lapolis Eta New York Joseph A. D'Amico te deklare, “Trèz ane de sa, premye sekouris yo 

nan vil New York ak Eta New York te montre vrè kouraj kòm yo tap presipite nan danje a pou ede lòt 

moun nan dat 11 septanm 2001. Se ewoyis ak fòs ke manm lapolis ak ponpye yo onore jodia nan parad 

memoryal motosiklèt 9/11. Chak jou, nou pral asire ke eritaj yo vivan, pandan nap pwoteje ak sèvi moun 

yo nan New York.” 

Direktè Egzekitif Pò Otorite Pat Foye te deklare, “Pandan 13 ane te pase depi jou terib sa nan mwa 

septanm, pasaj tan pa dimnye memwa kouraj, lespri ak rezistans premye sekouris nou yo. Nou pap janm 

bliye 37 manm nan PAPD ki te mouri jou sa bò kote plizyè milye lòt moun sa ki gen ladan manm aktif ak 

retrete nan FDNY ak NYPD, e mwen onore pou m rejwenn Gouvènè Cuomo nan rann omaj a ewoyis yo.”  

